აჭარის ავტონომიური რესპუბლიკის განათლებისა და სპორტის სამინისტროს ქვეპროგრამის „კონკურსები და ოლიმპიადები“ (კლასიფიკაციის კოდი: 050802) ფარგლებში გათვალისწინებული  ღონისძიებების  „ესეების კონკურსი“, „ლიტერატურული მარათონი“ და „სახვითი ხელოვნების კონკურსი“
დ ე ბ უ ლ ე ბ ა
მუხლი 1. ზოგადი დებულებები
აღნიშნული დებულება არეგულირებს აჭარის ავტონომიური რესპუბლიკის განათლებისა და სპორტის სამინისტროს (შემდგომში – სამინისტრო) მიერ ქვეპროგრამით „კონკურსები და ოლიმპიადები“ გათვალისწინებული ღონისძიებების „ესეების კონკურსი“, „ლიტერატურული მარათონი“ და „სახვითი ხელოვნების კონკურსი“ ჩატარების წესს. 
მუხლი 2.  კონკურსების ადმინისტრირებაზე უფლებამოსილი ორგანო
1. ესეების კონკურსის, ლიტერატურული მარათონისა და სახვითი ხელოვნების კონკურსის ადმინისტრირებას ახორციელებს შესაბამისი სკოლა, რესურსცენტრი, სამინისტრო და ელექტრონულ ტენდერში გამარჯვებული მიმწოდებელი. 
2. სამინისტრო შეიმუშავებს და მინისტრის ინდივიდუალური ადმინისტრაციულ- სამართლებრივი აქტით ამტკიცებს:

ა) თითოეული კონკურსის კომისიას;

ბ) კონკურსებში მონაწილეთა რეგისტრაციის ფორმებსა და ვადებს;

გ) კონკურსების ჩატარების განრიგსა და ადგილს;

დ) ესეების კონკურსში, ლიტერატურულ მარათონსა და სახვითი ხელოვნების კონკურსში   გამარჯვებული მოსწავლეების სიებს.

მუხლი 3. ესეების კონკურსის ჩატარების პირობები
1. კონკურსი ჩატარდება ინგლისურ ენაზე სამ ტურად, შემდეგი პირობებით:

ა) კონკურსში მონაწილეობას მიიღებენ აჭარის ავტონომიური რესპუბლიკის ადმინისტრაციულ ტერიტორიაზე არსებული საჯარო და კერძო სკოლების X კლასის მოსწავლეები;
ბ) კონკურსის სამივე ტურის თემატიკას და შეფასების კრიტერიუმებს ადგენს ინგლისური ენის სპეციალისტებისგან (არანაკლებ 4)  დაკომპლექტებული კომისია. 
2. კონკურსის პირველი ტური:
ა) კონკურსში მონაწილეობისთვის მოსწავლეების რეგისტრაციასა და პირველი ტურის ზოგადსაგანმანათლებლო დაწესებულებებში ჩატარების ორგანიზებას უზრუნველყოფს სამინისტრო და შესაბამისი რესურსცენტრი; 
ბ) კონკურსის პირველი ტური ჩატარდება ზოგადსაგანმანათლებლო დაწესებულებების მიერ სამინისტროდან მიღებული თემატიკის საფუძველზე წერილობითი ფორმით;

გ) ზოგადსაგანმანათლებლო დაწესებულება შეაფასებს და სამინისტროს მიაწოდებს კონკურსის პირველი ტურის შედეგებს;

დ) კონკურსის მეორე ტურის მონაწილეებს სამინისტრო გამოავლენს პირველი ტურის   შეფასებების რეიტინგული სიის  გათვალისწინებით.  
3. კონკურსის მეორე ტური:
ა) კონკურსის მეორე ტური ჩატარდება წერილობითი ფორმით ქ. ბათუმში, სამინისტროს მიერ გამოყოფილ ადაპტირებულ შესაბამის გარემოში; 
ბ) კონკურსის მეორე ტურში მონაწილეთა ნამუშევრებს შეაფასებს მინისტრის ბრძანებით დამტკიცებული კომისია. 
გ) სამინისტრო მეორე ტურის შედეგების  გათვალისწინებით გამოავლენს კონკურსის მესამე/ პრეზენტაცია გასაუბრების ტურში გადასულ მონაწილეებს.
4. კონკურსის მესამე ტური:
ა) კონკურსის მესამე ტურის პრეზენტაცია/გასაუბრების ჩატარებას უზრუნველყოფს ტენდერში გამარჯვებული მიმწოდებელი სამინისტროს მიერ წინასწარ  განსაზღვრული  პირობების გათვალისწინებით;

ბ) მესამე ტურში მონაწილე მოსწავლეებს შეაფასებს და კონკურსში გამარჯვებულ 10 მოსწავლეს გამოავლენს საკონკურსო კომისია.

5. საკონკურსო კომისიის წევრები უნდა აკმაყოფილებდნენ შემდეგ მოთხოვნებს:

ა) უმაღლესი (მაგისტრის ან დოქტორის აკადემიური ხარისხი) განათლება;

ბ) ინგლისური ენის მასწავლებლად მუშაობის არანაკლებ სამწლიანი სამუშაო გამოცდილება ზოგადსაგანმანათლებლო დაწესებულებაში, საშუალო საფეხურზე;
გ)  სასურველია ინგლისური ენის წამყვანი/მენტორი მასწავლებლის სტატუსი.

6. საკონკურსო კომისიამ წინასწარ დადგენილ ვადებში უნდა წარმოადგინოს:
ა) ესეების კონკურსის პირველი და მეორე ტურის, ასევე, პრეზენტაცია/გასაუბრების თემატიკა, რამდენიმე ვარიანტი, ელექტრონული და ბეჭდური სახით.
ბ) სამივე ტურისათვის შეფასების კრიტერიუმები და შეფასების სქემა/რუბრიკა, სადაც მოცემული იქნება შეფასების ძირითადი კრიტერიუმები შინაარსისა (იდეა, აზრი) და ენობრივი მხარის (ლექსიკა, გრამატიკა, მართლწერა, პუნქტუაცია) გათვალისწინებით;
გ) ესეში მაქსიმალურ სიტყვათა რაოდენობა;  
დ) დავალებათა, როგორც პირველი და მეორე ტურების ასევე, პრეზენტაცია/გასაუბრების შეფასების მაქსიმალური ქულა;
ე) კონკურსანტის მიერ დავალების (პირველი და მეორე ტურის, ასევე მესამე - პრეზენტაცია/გასაუბრების) შესრულებისათვის გათვალისწინებული დროის ხანგრძლივობა.

7.  ესეების კონკურსის პროცედურულ დარღვევებსა და შედეგებთან დაკავშირებით:
ა) პირველი ტურის პროცედურულ დარღვევებსა და შედეგებზე წარმოშობილი პრეტენზიები და დავები განიხილება შესაბამისი რესურსცენტრის უფროსის ინდივიდუალური ადმინისტრაციულ-სამართლებრივი აქტით შექმნილი საპრეტენზიო კომისიის მიერ.

ბ) მეორე ტურის პროცედურულ დარღვევებსა და დავებს განიხილავს ტენდერში გამარჯვებული კომპანია. მეორე ტურის შედეგებზე წარმოშობილ პრეტენზიებსა და დავებს განიხილავს ტენდერში გამარჯვებული მიმწოდებლის მიერ დაკომპლექტებული კომისია.
გ) მესამე ტურის პროცედურულ დარღვევებსა და შედეგებზე წარმოშობილ პრეტენზიებსა და დავებს განიხილავს ტენდერში გამარჯვებული მიმწოდებლის მიერ დაკომპლექტებული კომისია.
დ) ესეების კონკურსის მე-2 ტურში მონაწილე მოსწავლეთა ნამუშევარ ტესტებს სამინისტრო შეინახავს 1 წლის ვადით.
მუხლი 4. ლიტერატურული მარათონის ჩატარების პირობები
1. ლიტერატურული მარათონი ჩატარდება აჭარის ადმინისტრაციულ ტერიტორიაზე არსებული ზოგადსაგანმანათლებლო დაწესებულებების VII-X კლასების მოსწავლეებისთვის კატეგორიების შესაბამისად:

ა) I კატეგორია - VII – VIII კლასები; 

ბ) II კატეგორია - IX – X კლასები.  
2. ლიტერატურული მარათონი ჩატარდება 2 ტურად.

3. მარათონის ორივე ტურის თემატიკას და შეფასების კრიტერიუმებს ადგენს შესაბამისი სპეციალისტებისგან (არანაკლებ 3)  დაკომპლექტებული კომისია.
4. მარათონის პირველი ტური:
ა) მარათონში მონაწილეობისთვის მოსწავლეების რეგისტრაციასა და პირველი ტურის ჩატარების ორგანიზებას უზრუნველყოფს შესაბამისი რესურსცენტრი 
ბ) მარათონის პირველი ტური ჩატარდება წერილობითი ფორმით შესაბამისი რესურცენტრების მიერ გამოყოფილ ადაპტირებულ   გარემოში. მარათონის პირველი ტური ჩატარდება რესურსცენტრების მიერ სამინისტროდან მიღებული ტესტების საფუძველზე;

გ) მარათონის პირველ ტურში მონაწილეთა ნამუშევრებს შეაფასებს მინისტრის ბრძანებით დამტკიცებული საკონკურსო კომისია; 
დ) მარათონის მეორე ტურის მონაწილეებს სამინისტრო გამოავლენს პირველი ტურის შეფასებების რეიტინგული სიის გათვალისწინებით. თითოეულ კატეგორიაში არაუმეტეს 40-40 მოსწავლისა; 
3. მარათონის მეორე ტური:
ა) მარათონის მეორე ტურის  ჩატარებას უზრუნველყოფს ტენდერში გამარჯვებული მიმწოდებელი სამინისტროს მიერ წინასწარ  განსაზღვრული  პირობების გათვალისწინებით;

ბ) მეორე ტური ჩატარდება I და II კატეგორიისთვის ცალ-ცალკე, წერილობით, პირისპირ შერკინების ფორმატში წამყვანისა და კომისიის მონაწილეობით, ღია კითხვების საშუალებით, სადაც მონაწილე თავის პასუხს წერილობით აფიქსირებს პასუხების ფურცელზე, რომელზეც დატანილი უნდა იყოს  მონაწილის სახელი და გვარი.

გ) მეორე ტურში მონაწილე მოსწავლეებს შეაფასებს და კონკურსში გამარჯვებულს გამოავლენს მინისტრის ბრძანებით დამტკიცებული საკონკურსო კომისია. 
დ) მეორე ტური უნდა მიმდინარეობდეს კომისიის (არანაკლებ 3 წევრი) მონაწილეობით.

5. ლიტერატურული მარათონის, როგორც პირველი, ისე მეორე ტურის ტესტებს ადგენს ტენდერში გამარჯვებული კომპანიის მიერ შესაბამისი სპეციალისტებისგან (არანაკლებ 3 წევრი) დაკომპლექტებული კომისია, რომლებსაც უნდა ჰქონდეთ:

ა) უმაღლესი განათლება (მაგისტრი/სასურველია დოქტორი); 

ბ) გამოცდილება მსგავსი ტესტების მომზადებაში. 

7. მეორე ტურში გამარჯვებულად ჩაითვლება თითოეული კატეგორიის კონკურსში მონაწილე, რომელიც დააგროვებს ქულების 50%-სა და მეტს. საპრიზო ადგილზე გასულად ჩაითვლება სარეიტინგო სიაში ყველაზე მაღალი ქულის მქონე მოსწავლე/მოსწავლეები არაუმეტეს 10 მოსწავლისა, რომლის შესახებ გადაწყვეტილებას  მიიღებს  კომისია სამინისტროსთან შეთანხმებით.
8. ლიტერატურული მარათონის პროცედურულ დარღვევებსა და შედეგებთან დაკავშირებით:

ა) პირველი ტურის შედეგებზე თითოეული კატეგორიის მიხედვით წარმოშობილი დავები განიხილება აჭარის ავტონომიური რესპუბლიკის განათლებისა და სპორტის სამინისტროს მიერ;

ბ) მეორე ტურის პროცედურული დარღვევებისა და შედეგების თაობაზე თითოეული კატეგორიის მიხედვით წარმოშობილ დავებს განიხილავს ტენდერში გამარჯვებული მიმწოდებლის  მიერ დაკომპლექტებული კომისია.
მუხლი 5. სახვითი ხელოვნების კონკურსის ჩატარების პირობები
1. სახვითი ხელოვნების კონკურსში მონაწილეობის მიღება შეუძლიათ აჭარის ადმინისტრაციულ ტერიტორიაზე არსებული ზოგადსაგანმანათლებლო დაწესებულებების მეხუთე - მეცხრე კლასის მოსწავლეებს შემდეგი ასაკობრივი კატეგორიების შესაბამისად: 

ა) I კატეგორია  V-VI-VII კლასები;

ბ) II კატეგორია  VIII-IX-X კლასები.
2. კონკურსი ჩატარდება ორ ტურად.

3.კონკურსში მონაწილეობისთვის კატეგორიების შესაბამისად მოსწავლეების რეგისტრაციას უზრუნველყოფს სამინისტრო და შესაბამისი რესურსცენტრი;

4.კონკურსის პირველი ტურის ჩატარების ორგანიზებას უზრუნველყოფს სამინისტრო და შესაბამისი რესურსცენტრი; 
5.პირველი ტური ჩატარდება ზოგადსაგანმანათლებლო დაწესებულებებში. კონკურსანტს პირველ ტურზე მოეთხოვება თემატური ფერწერული ნამუშევრის შესრულება    სამინისტროს მიერ მიწოდებული თემატიკის საფუძველზე.

6. კონკურსანტმა ნამუშევრის შესასრულებლად უნდა გამოიყენოს წყლის საღებავები (აკვარელი ან გუაში). სამუშაო უნდა შესრულდეს A3 ფორმატზე. სამუშაოს შესასრულებლად განისაზღვრება 3 საათი. პირველ ტურში მოსწავლის მიერ შესრულებულ ნამუშევარს 1-30 ქულის ჩათვლით აფასებს ზოგადსაგანმანათლებლო დაწესებულებაში შექმნილი კომისია. მეორე ტურში მონაწილეობისთვის (ორივე კატეგორიაში ერთად) 300-მდე კონტინგენტიანი სკოლა წარმოადგენს არაუმეტეს 3 მონაწილის, 301-დან 1000-ის ჩათვლით - არაუმეტეს 5 მონაწილისა და 1001 და მეტი - არაუმეტეს 8 მონაწილის შესახებ ინფორმაციასა და შეფასებას. მეორე ტურში გადასულ მოსწავლეებს კატეგორიების შესაბამისად გამოავლენს სამინისტრო.
7. მეორე ტური ჩატარდება ქ. ბათუმში, სამინისტროს მიერ გამოყოფილ შესაბამის ადაპტირებულ  გარემოში.  
8. სახვითი ხელოვნების კონკურსის პირველი და მეორე ტურის დავალებებსა და  შეფასების წესს ადგენს  ტენდერში გამარჯვებული მიმწოდებლის მიერ ხელოვნების შესაბამისი მიმართულების არანაკლებ 3 სპეციალისტისგან დაკომპლექტებული კომისია, რომლებსაც უნდა ჰქონდეთ:
ა) უმაღლესი განათლება სახვით ხელოვნებაში (მაგისტრი/სასურველია დოქტორი);

ბ) არანაკლებ სამწლიანი სამუშაო გამოცდილება სახელოვნებო უმაღლეს/ პროფესიულ საგანმანათლებლო დაწესებულებაში;  

9. სახვითი ხელოვნების კონკურსის მეორე ტურში გამარჯვებული არაუმეტეს 10 მოსწავლის შერჩევა კომისიის მიერ ხორციელდება ღია კენჭისყრის გზით, ხმათა უმრავლესობით.

10. სახვითი ხელოვნების კონკურსის პროცედურულ დარღვევებსა და შედეგებთან დაკავშირებით:
ა) კონკურსების პირველი ტურის პროცედურული დარღვევებისა და შედეგების თაობაზე წარმოშობილი დავები განიხილება შესაბამისი რესურსცენტრის უფროსის ინდივიდუალური ადმინისტრაციულ-სამართლებრივი აქტით შექმნილი საპრეტენზიო კომისიის მიერ.

ბ) მეორე ტურის პროცედურული დარღვევებისა და შედეგების თაობაზე კატეგორიების მიხედვით წარმოშობილ დავებს განიხილავს ტენდერში გამარჯვებული მიმწოდებლის  მიერ დაკომპლექტებული კომისია. 

